
GOUVÈNÈ HOCHUL LANSE EFÒ SANSIBILIZASYON SAN PARÈY POU 
ANREJISTRE SIVIVAN ATAK TEWORIS 11/09 YO POU AVANTAJ FEDERAL YO  

  
Ofri materyèl kominikasyon dijital pou patwon yo pataje fasilman ak anplwaye yo, 

kit zouti disponib isit la  
  
Moniman Istorik Eta New York yo pral limen ble epi yo pral flote drapo yo a demi 

ma nan kad obsèvasyon anivèsè 11/09 la  
  

Gouvènè a te pibliye yon Proklamasyon nan kad Komemorasyon Atak yo  
  

Eta New York bay 500,000 dola sibvansyon pou mize 11/09 la pou ede kouvri 
depans fonksyònman yo  

  
  
Gouvènè Kathy Hochul te anonse jodi a lansman yon nouvo kanpay pou idantifye ak 
ankouraje moun ki te gendwa te afekte pa devastasyon atak teworis 11/09 yo nan Sid 
Manhattan ak Lwès Brooklyn pou yo enskri nan pwogram avantaj federal yo, ki gen 
ladan Pwogram Sante World Trade Center a ak Fon Konpansasyon Viktim 11 Septanm 
lan. Lejislasyon sou Avi 11/09 la, ke Gouvènè Hochul te siyen an 2023 an lwa, egzije 
pou biznis ki nan zòn katastwòf Vil New York la pou asire ke moun ki afekte yo konnen 
dwa yo genyen pou yo anrejistre pou de pwogram yo, ki bay swen medikal ak 
konpansasyon pou moun ki kalifye ki gen maladi ki gen rapò ak WTC.  
  
"Pandan ke rekiperasyon New York apre atak teworis 11/09 yo te remakab, toujou gen 
plizyè milye Nouyòkè, ki gen ladan pwofesyonèl biwo ak finans, travayè komès an detay 
ak sèvis, anplwaye bilding ak antretyen ak moun nan sektè otelye ak livrezon k ap soufri 
ak kondisyon sante akoz evènman yo nan jou devastè sa a", Gouvènè Hochul te 
deklare. "Resous sa yo, ki disponib gratis pou biznis yo, pral asire ke viktim 11/09 yo 
konnenavantaj sibstansyèl ki disponib yo."  
  
Kanpay la gen ladann yon seri kit zouti pou biznis ki gen enstriksyon ak enfòmasyon 
pou pataje ak anplwaye aktyèl yo ak ansyen anplwaye yo sou Pwogram Sante World 
Trade Center a ak Fon Konpansasyon Viktim 11 Septanm lan. Ou ka jwenn kit zouti 
Empire State Development fè a isit la epi yo pral distribye tou bay biznis yo atravè ajans 
konpetan nan Eta New York yo.  

Pwogram Sante World Trade Center ak Fon Konpansasyon Viktim 11 Septanm lan te 
sèvi kòm yon liy sovtaj pou plizyè dizèn milye rezidan, travayè, premye sekouris, ak 
elèv ki resevwa swen medikal ak plis pase 14.25 milya dola konpansasyon yo akòde 
depi 2011. Gen plis enfòmasyon sou tou de pwogram yo, ki gen ladan fason pou enskri 
oswa anrejistre, ki disponib sou sitwèb ki fèk kreye a, ny.gov/september11.  
  
Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Genyen plizyè milye Nouyòkè k ap travay di ki toujou ap 
reviv evènman 11/09 akòz pwoblèm sante ki se rezilta jounen terib sa a. Kanpay 
sansibilizasyon sa a se yon efò konsète pou asire sivivan yo gen aksè ak resous ak 
asistans yo bezwen pou resevwa avantaj yo merite."  
  
Senatè Eta a Brian Kavanagh te deklare, "Mwen remèsye Gouvènè Kathy Hochul ak 
ajans Devlopman Empire State la paske yo te travay avèk nou pou asire ke Lwa sou Avi 
11/09 la konplètman aplike. Zouti a ak lòt materyèl yo pral pèmèt biznis yo respekte 
obligasyon yo pou notifye anplwaye prezan ak ansyen anplwaye ki te travay nan zòn 
atak 11/09 yo sou kalifikasyon potansyèl yo pou Fon Konpansasyon Viktim 11 Septanm 
lan ak Fon Sante World Trade Center a. Gen anpil travayè, ki gen ladan premye 
sekouris yo, anplwaye ki vann an detay, travayè netwayaj, travayè biwo yo, ak lòt moun 
ki gendwa sibi maladi ki gen rapò ak WTC epi ki ka elijib pou avantaj finansye ak swen 
sante, men yo ka pa reyalize ke yo genyen. Mwen ta renmen rekonèt tou gwo travay ak 
patenarya Manm Asanble Nader Sayegh ak fanmi 9/11 yo, moun ki abite nan Sid 
Manhattan ak lidè kominotè yo, avoka, ak òganizasyon travayè yo ki te defann 
pwomilgasyon ak aplikasyon pwogram enpòtan sa a."  
  
Konseye Espesyal Fon Konpansasyon Viktim 11 Septanm lan, Allison Turkel, te 
deklare, "Fon Konpansasyon Viktim 11 Septanm (VCF) fyè pou l sipòte Eta New York 
ak Gouvènè Hochul nan kad lansman efò sansibilizasyon sa a. Twòp moun ak fanmi 
kontinye ap soufri konsekans sante alontèm atak teworis 11/09 yo. Li enperatif ke 
gouvènman lokal, eta a ak federal travay ansanm ak kreyativite pou pwopaje 
konsyantizasyon sou asistans enpòtan sa a. Ekip nou an te travay kole ak Empire State 
Development pandan tout pwosesis konsepsyon kit zouti a, epi nou gen konfyans ke 
materyèl sa yo pral sèvi kòm yon resous enpòtan nan kad efò pataje nou pou jwenn 
potansyèl reklamasyon yo."  
  
Administratè Pwogram Sante World Trade Center a, John Howard, M.D. te 
deklare, "Mwen ta renmen remèsye Gouvènè Hochul ak ekip li a nan Empire State 
Development pou patenarya yo sou devlopman zouti sansibilizasyon enpòtan sa a ki fèt 
pou sansibilize sou Pwogram Sante World Trade Center a ak Fon Konpansasyon Viktim 
11 Septanm lan pami moun ki ka elijib pou pwogram vital sa yo. Pwogram Sante World 
Trade Center a kounye a sèvi plis pase 135,000 manm, ak plis pase 84,000 manm yo 
dyagnostike ak youn oswa plizyè kondisyon sante fizik ak mantal ki sètifye ki gen rapò 
ak WTC. Sepandan, travay nou pa fini isit la. Nou rete devwe pou sipòte manm ki 
egziste deja nou yo epi nou anvi jwenn plis sivivan ak sekouris ki merite swen."  

Direktè Egzekitif Sitwayen pou Ekspansyon Lejislasyon James Zadroga (Citizens 
for the Extension of the James Zadroga Act), Benjamin Chevat, te deklare 
"Anplwaye Gouvènè Hochul nan Kòporasyon Empire State Development lan, k ap 
travay ak Pwogram Sante World Trade Center a ak Fon Konpansasyon Viktim 11 
Septanm lan, te devlope materyèl ekselan pou aplike Lwa Avi 11/09 la. Materyèl sa yo, 
ak efò ki te planifye pou difize yo ke Gouvènè a ap devwale jodi a ta dwe kontribiye 
anpil pou yo rive jwenn sekouris ak sivivan 11/09 yo, espesyalman rezidan yo, travayè 
zòn yo ak moun ki te elèv nan lekòl lokal yo nan dat 11/09 la ap apre atak la."  
  
Anplis aksyon Gouvènè a te fè jodi a pou sipòte ak onore viktim 11 Septanm yo, Eta 
New York ap bay 500,000 dola pou sipòte Mize 11/09 la, ki rakonte istwa 11/09 la 
atravè medya, naratif ak yon koleksyon moniman ak objè kiltirèl otantik. Lajan yo pral 
ede Mize a kouvri depans fonksyònman yo.  
  
Prezidan ak Direktè Egzekitif Jeneral National 9/11 Memorial & Museum, Elizabeth 
L. Hillman, te deklare, "Nou rekonesan anvè Gouvènè Hochul pou finansman enpòtan 
sa a ki sipòte dirèkteman operasyon 9/11 Memorial & Museum lan. Antanke yon 
òganizasyon san bi likratif, nou konte sou patnè piblik tankou Eta New York, ansanm ak 
jenerozite vizitè nou yo ak donatè nou yo, pou asire sit souvni sakre, pou refleksyon ak 
aprantisaj sa a dire pou jenerasyon k ap vini yo."  
  
Anplis de sa, yo pral limen 15 moniman Eta New York an ble pou obsève 11/09, epi yo 
ap flote drapo a demi ma nan bilding gouvènman eta a nan memwa sila yo ki te pèdi 
lavi yo akòz atak teworis yo. Moniman yo ki pral limen yo gen ladan:  

• 1WTC  

• Pon Gouvènè Mario M. Cuomo (Governor Mario M. Cuomo Bridge)  

• Pon Kosciuszko (Kosciuszko Bridge)  

• Batiman SUNY H. Carl McCall lan  

• Batiman Edikasyon Eta a (State Education Building)  

• Batiman Alfred E. Smith State Office (Alfred E. Smith State Office 
Building) la  

• Empire State Plaza  

• Pak Ekspozisyon Eta - Pòtay Prensipal ak Sant Ekspozisyon  

• Chit Nyagara (Niagara Falls)  

• Pon "Franklin D. Roosevelt" nan Mid-Hudson  

• Pòtay Entènasyonal Ayewopò Albany (Albany International Airport 
Gateway)  

• Lake Placid Olympic Center  

• MTA LIRR - East End Gateway nan Penn Station  

• Pon Flotan nan Fairport (Fairport Lift Bridge) sou Kanal Erie a.  
• Moynihan Train Hall  
• Pak Eta Istorik Walkway Over the Hudson  

